
Na osnovu tačke III Odluke o metodologiji izrade i donošenja programa rada Vlade Kantona Sarajevo i kantonalnih organa i izvještaja o radu kantonalnih organa („Službene novine Kantona Sarajevo“, broj: 29/01) ministar obrazovanja i nauke Kantona Sarajevo, pripremio je 

PROGRAM RADA MINISTARSTVA OBRAZOVANJA I NAUKE

KANTONA SARAJEVO ZA 2007. GODINU

I – UVOD
Na osnovu člana 12. tačka b) i l) Ustava Kantona Sarajevo (“Službene novine Kantona Sarajevo”, br. 1/96, 2/96, 3/96, 16/97, 14/00, 4/01 i 28/04) obrazovanje je u isključivoj nadležnosti Kantona Sarajevo. 

U skladu sa  članom 2. Zakonom o organizaciji organa uprave u Federaciji Bosne i Hercegovine ("Službene novine Federacije BiH", broj: 35/05) i člana 12. Zakona o ministarstvima Kantona Sarajevo ("Službene novine Kantona Sarajevo", br. 4/01, 13/02 i 26/04) Ministarstvo obrazovanja i nauke Kantona Sarajevo je organ državne uprave Kantona Sarajevo, koji vrši upravne, stručne i druge poslove utvrđene zakonom, koji se odnose na nadležnosti Kantona Sarajevo u oblasti obrazovanja i nauke.
Nadležnosti u oblasti obrazovanja i nauke na području Kantona Sarajevo sadržane su u specijalnim zakonima, koje je donijela Skupština Kantona Sarajevo i to: 
· Zakonu o predškolskom odgoju i obrazovanju (“Službene novine Kantona Sarajevo”, br. 4/98, 9/00 i 18/02), 

· Zakonu o osnovnom odgoju i obrazovanju (“Službene novine Kantona Sarajevo”, br. 10/04 i 21/06), 

· Zakonu o srednjem obrazovanju (“Službene novine Kantona Sarajevo”, broj: 10/04), 

· Zakonu o visokom obrazovanju (“Službene novine Kantona Sarajevo”, br. 17/99, 14/00, 15/01, 13/02, 12/03, 15/03, 13/04, 31/04, 22/05, 23/06 i 25/06), 

· Zakonu o naučnoistraživačkoj djelatnosti (“Sl.novine Kantona Sarajevo”,broj: 10/04), 

· Zakonu o prosvjetnoj inspekciji (“Službene novine Kantona Sarajevo, broj: 9/00), 

· propisima koji proizilaze iz zakonskih odredaba i 

· zakonima koji su preuzeti iz ranijeg sistema i drugim zakonima koji su iz oblasti obrazovanja i nauke, doneseni prije stupanja na snagu Ustava Federacije BiH, a koji se primjenjuju u dijelu koji nije reguliran novim propisima i u dijelu koji je u skladu sa rješenjima iz Ustava BiH. 


Poslovi koji se planiraju, realiziraju se u okviru četiri sektora Ministarstva obrazovanja i nauke Kantona Sarajevo i to: Sektor predškolskog, osnovnog i srednjeg obrazovanja, Sektor visokog obrazovanja i nauke, Sektor za informatizaciju obrazovanja i nauke i Sektor plana, analize i statistike. Stručne poslove iz oblasti predškolskog odgoja, osnovnog i srednjeg obrazovanja realizuju se u Prosvjetno-pedagoškom zavodu, koji je kantonalna upravna organizacija u sastavu Ministarstva obrazovanja i nauke Kantona Sarajevo, što je u skladu sa članom 47. Zakona o organizaciji organa uprave u Federaciji Bosne i Hercegovine ("Službene novine Federacije BiH", broj: 35/05), članom 12. Zakona o ministarstvima Kantona Sarajevo ("Službene novine Kantona Sarajevo", br. 4/01, 13/02 i 26/04) i Pravilnikom o unutrašnjoj organizaciji Ministarstva obrazovanja i nauke Kantona Sarajevo, broj: 11-02-19271 od 01. 06. 2005. godine, na koji je saglasnost dala Vlada Kantona Sarajevo, Odlukom broj: 02-05-21981-3.9/05 od 07. 07. 2005. godine.
Pored svakodnevnih stručnih i administrativno-tehničkih poslova u okviru rješavanja konkretnih zahtjeva fizičkih i pravnih subjekata, sagledavanja stanja u ovoj oblasti, te pisanja i davanja planiranih i traženih informacija Skupštini i Vladi Kantona Sarajevo, kao i drugim organima i ustanovama, ovo ministarstvo svoju programsku orjentaciju za 2007. godinu bazira na poslovima koji proističu iz zakona iz ove oblasti, kao i poslova koji proističu na osnovu izmjena tih zakona, posebno sa aspekta obaveza ovog ministarstva koje su ovi zakoni svojim odredbama definisali određenim rokovima. 

	II - TEMATSKI DIO

	1. Izvještaj o radu Ministarstva obrazovanja i nauke Kantona Sarajevo za 2006.godinu i 
     2007. godinu

	Pravni osnov: 
	Odluka o metodologiji izrade i donošenja Programa rada Vlade Kantona Sarajevo i kantonalnih organa i izvještaja o radu kantonalnih organa.


	Nosilac izrade:
	Ministarstvo obrazovanja i nauke   

	Rok izrade:
	Januar 2007.godina i 31. decembar 2007. godina 

	Razmatra:
	Vlada i Skupština Kantona Sarajevo 

	Kratak sadržaj materijala:
	Izvještaj sadrži šta je urađeno u protekloj godini i ocjenu stanja u oblastima za koje je nadležno ovo Ministarstvo.



	2. Program rada Ministarstva obrazovanja i nauke Kantona Sarajevo 2007. godinu i 2008. 

    godinu

	Pravni osnov: 
	Odluka o metodologiji izrade i donošenja Programa rada Vlade Kantona Sarajevo i kantonalnih organa i izvještaja o radu kantonalnih organa.

	Nosilac izrade:
	Ministarstvo obrazovanja i nauke   

	Rok izrade:
	Januar 2006.godine i 10. novembar 2007. godine 

	Razmatra:
	Vlada i Skupština Kantona Sarajevo 

	Kratak sadržaj materijala:
	Predlažu se pitanja koja treba uvrstiti u rad Vlade i Skupštine Kantona Sarajevo.



	3. Prijedlog plana upisa učenika u prvi razred srednjih škola za 2007./2008. školsku 
    godinu.

	Pravni osnov: 
	Član 84. Zakona o srednjem obrazovanju

	Nosilac izrade:
	Ministarstvo obrazovanja i nauke

	Rok izrade:
	15. maj 2007. godine.


	Razmatra:
	Vlada Kantona Sarajevo

	
	

	Kratak sadržaj materijala:
	Za narednu školsku godinu putem Ministarstva obrazovanja i nauke Kantona Sarajevo Vlada Kantona Sarajevo donosi plan upisa učenika u prvi razred srednjih škola Kantona Sarajevo po stručnim zvanjima i zanimanjima, a uz prethodnu konsultaciju sa relevantnim subjektima (Privredna komora Kantona Sarajevo, Službe za zapošljavanje Kantona Sarajevo, relevantne infrastrulture, ......)



	4.  Prijedlog plana upisa studenata u prvu godinu visokoškolskih ustanova za akademsku 
     2007./2008. godinu

	Pravni osnov: 
	Član 55. Zakona o visokom obrazovanju

	Nosilac izrade:
	Ministarstvo obrazovanja i nauke

	Rok izrade:
	1. juni 2007. godine.


	Razmatra:
	Vlada Kantona Sarajevo

	Kratak sadržaj materijala:
	Za narednu akademsku godinu Univerzitet u Sarajevu dostaviće putem Ministarstva obrazovanja i nauke Kantona Sarajevo Vladi Kantona Sarajevo prijedlog plana upisa studenata u prvu godinu visokoškolskih ustanova Univerziteta u Sarajevu, radi utvrđivanja plana upisa studenata na osnovu koga će konkurs za upis studenata u prvu godinu studija objaviti Univerzitet u Sarajevu.


	5. Informacija o stanju studija na visokoškolskim ustanovama na području Kantona 

    Sarajevo

	Pravni osnov: 
	Sadržan u Zakonu o visokom obrazovanju 

	Nosilac izrade:
	Ministarstvo obrazovanja i nauke

	Rok izrade:
	juni 2006. godine.


	Razmatra:
	Vlada i Skupština Kantona Sarajevo 

	Kratak sadržaj materijala:
	Zakonom o izmjenama i dopunama Zakona o visokom obrazovanju (“Službene novine Kantona Sarajevo”, broj: 23/06 od 17. augusta 2006. godine) dopunjen je Zakon o visokom obrazovanju sa “Poglavljem IV-a Studij po Bolonjskom procesu”. Ministarstvo će kontinuirano pratiti stanje studija  u području visokog obrazovanja i o tome će dati planiranu informaciju.  



	6. Informacija o programima koji se u skladu sa Zakonom izvode izvan školskih objekata 

- Škola u bolnici

- Škola u muzejima, galerijama, pozorištu i kinoteci 

- Šah školskoj omladini

	Pravni osnov: 
	Sadržan u Zakonu o srednjem obrazovanju i Zakonu o osnovnom odgoju i obrazovanju

	Nosilac izrade:
	Ministarstvo obrazovanja i nauke

	Rok izrade:
	Oktobar 2007. godine


	Razmatra:
	Vlada Kantona Sarajevo

	Kratak sadržaj materijala:
	Navedenim zakonima predviđeno je i niz odgojno-obrazovnih aktivnosti koje se mogu izvoditi izvan školskih objekata, a doprinose pravilnom razvoju mladih ljudi. Posebno ističemo zakonsku obavezu u pogledu organizovanja škole u bolnici za učenike osnovnih škoila, koji iz zdravstvenih razloga moraju duže boraviti u bolnici.



	III - NORMATIVNI DIO
A. SKUPŠTINA KANTONA SARAJEVO

	1.  U oblasti visokog obrazovanja očekuje se donošenje Zakona o visokom obrazovanju 
     Bosne Hercegovine iz kojeg će proisteći eventualna potreba donošenja Zakona o 
     visokom obrazovanju ili izmjena i dopuna postojećeg Zakona o visokom obrazovanju. 



	Pravni osnov: 
	Ustav Kantona Sarajevo

	Nosilac izrade:
	Ministarstvo obrazovanja i nauke

	Rok izrade:
	 Utvrdiće se naknadno

	Razmatra:
	Skupština Kantona Sarajevo

	Razlozi donošenja: Obaveza resornog ministarstva je da u svakom slučaju tj. i ako bude i ako ne bude donesen navedeni zakon na državnom nivou, analizira postojeće zakone u oblasti visokog obrazovanja i nauke, te ukoliko se procijeni potreba predložiće izmjene i dopune Zakona o visokom obrazovanju (“Službene novine Kantona Sarajevo”, br. 17/99, 14/00, 15/01, 13/02, 12/03, 15/03, 13/04, 31/04, 22/05, 23/06 i 25/06) i Zakona o naučnoistraživačkoj djelatnosti (“Službene novine Kantona Sarajevo”, broj: 10/04).


	2. Zakon o izmjenama i dopunama Zakona o srednjem obrazovanju

	Pravni osnov: 
	Ustav Kantona Sarajevo

	Nosilac izrade:
	Ministarstvo obrazovanja i nauke

	Rok izrade:
	Avgust  2007. godine.


	Razmatra:
	Skupština Kantona Sarajevo

	Razlozi donošenja: Iako je nedavno donesen Zakon o srednjem obrazovanju nagoviješteno je donošenje Okvirnog  zakona o stručnom obrazovanju na nivou BiH te je neophodno uskladiti odrednice kantonalnog zakona sa Okvirnim.

	3. Zakon o izmjenama i dopunama Zakona o predškolskom odgoju i obrazovanju

	Pravni osnov: 
	Ustav Kantona Sarajevo  

	Nosilac izrade:
	Ministarstvo obrazovanja i nauke

	Rok izrade:
	Juli 2007. godine.


	Razmatra:
	Skupština Kantona Sarajevo 

	Razlozi donošenja: Iako Kanton Sarajevo ima kvalitetan Zakon o predškolskom odgoju i obrazovanju nagoviješteno je donošenje Okvirnog  zakona o predškolskom odgoju i obrazovanju na nivou BiH, te je neophodno uskladiti odrednice kantonalnog zakona sa Okvirnim.

	4. Zakon o nostrifikaciji i ekvivalenciji inostranih svjedodžbi

	Pravni osnov: 
	Ustav Kantona Sarajevo  

	Nosilac izrade:
	Ministarstvo obrazovanja i nauke

	Rok izrade:
	Juli 2007. godine.


	Razmatra:
	Skupština Kantona Sarajevo 

	B. VLADA KANTONA SARAJEVO

	Generalna napomena: Svi akti navedeni u tački A. biti će razmatrani u skladu sa propisanom procedurom za njihovo donošenje i na Vladi Kantona Sarajevo.


	1. Izmjene i dopune Standarda i normativa osnovnog odgoja i obrazovanja

	Pravni osnov: 
	Zakon o osnovnom odgoju i obrazovanju.


	Nosilac izrade:
	Ministarstvo obrazovanja i nauke

	Rok izrade:
	Avgust 2007. godine.


	Razmatra:
	Vlada Kantona Sarajevo 

	Razlozi donošenja: Standardi i normativi osnovnog odgoja  obrazovanja su doneseni prije dvije godine i do  sada su na svojevrsnoj provjeri i testiranju. Postoje opravdane inicijative za njihovu kvalitativnu doradu te ih je potrebno inovirati s ciljem njihove kvalitetne implementacije.



	2. Kriteriji za finansiranje visokoškolskih ustanova i ustanova nauke

	Pravni osnov: 
	Sadržan je u  Zakonu o visokom obrazovanju.

	Nosilac izrade:
	Ministarstvo obrazovanja i nauke

	Rok izrade:
	Juni 2007. godine.


	Propis donosi: 
	Vlada Kantona Sarajevo

	Razlozi donošenja: Kriteriji za finansiranje visokoškolskih ustanova i ustanova nauke se planirju utvrditi do juna 2007. godine, pri čemu se planiraju primjenjivati od naredne školske godine, a naznačeni period je planiran za kvalitetnu pripremu njihove implementacije.



	3. Kriteriji za finansiranje predškolskih ustanova i ustanova iz oblasti osnovnog i srednjeg 

    obrazovanja

	Pravni osnov: 
	Sadržan je u  zakonima za te oblasti odgoja i obrazovanja.

	Nosilac izrade:
	Ministarstvo obrazovanja i nauke

	Rok izrade:
	Juni 2007. godine.


	Propis donosi: 
	Vlada Kantona Sarajevo

	Razlozi donošenja: Navedene kriterije je neophodno donijeti kako bi se kvalitetno mogla definisati oblast finansiranja ovih nivoa obrazovanja.

	4. Informacije o realizaciji plana upisa učenika u prvi razred srednjih škola i realizaciji 
    upisa učenika u prvi razred osnovnih škola

	Pravni osnov: 
	Zakoni o osnovnom i srednjem obrazovanju

	Nosilac izrade:
	Ministarstvo obrazovanja i nauke

	Rok izrade:
	Novembar 2007. godine.


	Propis donosi: 
	Vlada Kantona Sarajevo

	Kratak sadržaj materijala: Uobičajeno informisanje Vlade Kantona Sarajevo u vezi sa realizacijom plana upisa i problema koji su se javljali u vezi s tim.



	5. Informacija o tehnološkom višku nastavnika i saradnika u osnovnim i srednjim školama 
    Kantona Sarajevo

	Pravni osnov: 
	Sadržan u Zakonu o osnovnom odgoju i obrazovanju, Zakonu o srednjem obrazovanju i odgovarajućim nastavnim planovima i programima 

	Nosilac izrade:
	Ministarstvo obrazovanja i nauke

	Rok izrade:
	Juni 2007. godine.


	Propis donosi: 
	Vlada Kantona Sarajevo

	Kratak sadržaj materijala: Izmjene i dopune nastavnih planova i programa koje su već urađene i one koje se tek planiraju u narednoj godini za posljedicu će imati drugačije potrebe za profilom i stručnom spremom nastavnika nego što je to sada aktuelno, te će jedan broj nastavnika ostati djelimično ili potpuno bez časova (što je već prisutno kao posljedica izvršenih izmjena), te je neophodno Vladu Kantona informisati o tome, a informacija će sadržavati i prijedlog mjera za prevazilaženje nastale situacije.



	6. Informacija o realizaciji programa informatizacije osnovnih i srednjih škola 

	Pravni osnov: 
	Zakoni i standardi o osnovnom i srednjem obrazovanju

	Nosilac izrade:
	Ministarstvo obrazovanja i nauke

	Rok izrade:
	Decembar 2007. godine.


	Propis donosi: 
	Vlada Kantona Sarajevo

	Kratak sadržaj materijala: Kontinirana informisanja Vlade Kantona o ovom programu 



	

	Pravni osnov: 
	Sadržan je u  Zakonu o visokom obrazovanju.

	Nosilac izrade:
	Ministarstvo obrazovanja i nauke

	Rok izrade:
	Juni 2007. godine.


	Propis donosi: 
	Vlada Kantona Sarajevo

	7. Informacija o realizaciji programa informatizacije Univerziteta u Sarajevu

	Pravni osnov: 
	Zakon o visokom obrazovanju i Zakon o naučno-istraživačkoj djelatnosti



	Nosilac izrade:
	Ministarstvo obrazovanja i nauke

	Rok izrade:
	Decembar 2007. godine.


	Propis donosi: 
	Vlada Kantona Sarajevo

	Kratak sadržaj materijala: Kontinirana informisanja Vlade Kantona o ovom programu 




IV – KAPITALNI PROJEKTI 
Posebno apostrofiramo urgentna kapitalna ulaganja u 2007. godini planirana u Budžetu i to:

· Dogradnja učionica i izgradnja sale za tjelesni odgoj u OŠ: “Zajko Delić” na Kobiljoj glavi u iznosu od 800.000 KM. 
· Dogradnja učionica i izgradnja sale za tjelesni odgoj u OŠ: “Zaim Kolar” u Dejčićima u iznosu od 725.000 KM. 
· Prva faza izgradnje nove osnovne škole u Starom Ilijašu u iznosu od 800.000 KM.

· Projektna dokumentacija za  novu osnovnu školu u Hadžićima u iznosu od 50.000 KM.

· Završetak radova za izgradnju sale za tjelesni odgoj za Srednju školu za medicinske sestre tehničare 360.000 KM.

· Izgradnja prve faze objekta Gimnazije Dobrinja i Pete gimnazije u iznosu 1.000.000 KM.

· Rekonstrukcija Zubotehničke škole u iznosu od 1.000.000 KM.

· Rekonstrukcija Elektroenergetske škole u iznosu od 210.000 KM.  

· Prema usvojenim Pedagoškim standardima i normativima za osnovne i srednje škole za nabavku nedostajućih nastavnih sredstava u narednih pet godina potrebno je obezbijediti 15.000.000.KM. Za realizaciju prvog dijela ovog projekta u narednoj godini su planirana sredstva u iznosu od 500.000 KM. 

· Za hitne intervencije na rekonstrukciji i sanaciji postojećih objekata osnovnih i srednjih škola planirana su sredstva u iznosu od 500.000 KM.

V – KONTINUIRANI POSLOVI 
Ministarstvo će analizirati kantonalne propise u oblastima iz nadležnosti Ministarstva i ukoliko se ukaže potreba predložiti rješenja za njihovu kvalitativnu izmjenu, dopunu i donošenje podzakonskih akata.

Ministarstvo će pripremati izmjene i dopune propisa iz svoje nadležnosti po zahtjevu Skupštine i Vlade, kao vanprogramske zadatke.

Prosvjetna inspekcija koja funkcioniše u okviru Sektora predškolskog, osnovnog i srednjeg obrazovanja i Sektora visokog obrazovanja i nauke će vršiti inspekcijski  nadzor po službenoj dužnosti i inspekcijski nadzor po zahtjevu stranaka u skladu sa Zakonom o prosvjetnoj inspekciji nad primjenom zakona, propisa donesenih na osnovu zakona, propisanih mjera i općih akata u javnim ustanovama i ustanovama iz oblasti predškolskog odgoja i obrazovanja, osnovnog odgoja i obrazovanja, srednjeg i visokog obrazovanja. 


Isto tako će Ministarstvo u skladu sa svojim nadležnostima vršiti poslove u okviru prvostepenog i drugostepenog upravnog rješavanja u skladu sa spomenutim propisima. 

Kontinuirani poslovi koji se odnose na redovne aktivnosti ovog Ministarstva u oblasti obrazovanja i nauke u najkraćem bi se mogli svrstati u slijedeće:

· Kontinuirani poslovi na realizaciji programa i projekata iz područja visokog obrazovanja i nauke u 2007. godini 

· Izvršavati stalne obaveze ekvivalencije svjedočanstava i drugih dokumenata stečenih u inostranstvu koje su u nadležnosti ovog Ministarstva i donositi odgovarajuća rješenja.

· Prema potrebi, vršiti upis u odgovarajuće registre ustanova iz nadležnosti Ministarstva.

· Prema potrebi vršiti pregled, analizirati i davati suglasnosti na pravila i izmjene pravila javnih ustanova obrazovanja i nauke, kako je to zakonima utvrđeno.

· Pripremati prijedloge odluka o imenovanju članova na upražnjene pozicije u  upravnim/školskiim i nadzornim odborima javnih ustanova obrazovanja i nauke iz nadležnosti Vlade Kantona Sarajevo.

· Pripremati prijedloge odluka o davanju suglasnosti  upravnim/školskim odborima javnih ustanova obrazovanja i nauke za imenovanje direktora škola, dekana, kao i direktora instituta iz nadležnosti Vlade Kantona.  

· Kontinuirane aktivnosti Savjeta za organizaciju Drugog kongresa bosanskohercegovačkih naučnika iz zemlje I svijeta koji će se održati u 2008. godini.

· Ukoliko se humanitarne i druge organizacije budu pojavljivale sa projektima, posebno onim koje podrazumijevaju opravku i opremanje škola i fakulteta, Ministarstvo će kao i do sada ostvariti punu saradnju sa njima. Isto tako će servisirati zahtjeve potencijalnih donatora u smislu pripreme projekata za obnovu i opremanje škola. Iste projekte će po potrebi pripremati za Vladu Kantona Sarajevo i druge institucije Kantona Federacije BiH i Bosne i Hercegovine. 

· Konstantna obaveza ovog Ministarstva, tokom cijele 2007. godine, biće u vezi sa preuzetim poslovima koji se odnose na  organizaciju i pripremu za polaganje stručnih ispita nastavnika i saradnika osnovnih i srednjih škola, kao i predškolskih ustanova.

· U skladu sa postojećim propisima, kao i ranijih godina, škole će Ministarstvu dostaviti godišnje programe rada na analizu i usvajanje i na osnovu kojih se formira baza podataka Ministarstva.

· Neposredni kontakti sa školama/fakultetima u vidu povremenih sastanaka sa direktorima osnovnih i srednjih škola, zajednica osnovnih i srednjih škola, instituta i dekana fakulteta radi raznih konsultacija i dogovora o tekućim poslovima. U tom smislu biće obavljani i pojedinačni razgovori sa direktorima/dekanima i nastavnim osobljem kada se za to ukaže potreba. Učešće u školskim/fakultetskim manifestacijama povodom značajnih datuma u životu i radu škola/fakulteta. Ministarstvo će koordinirati saradnju obrazovnih i odgojnih ustanova sa kulturnim institucijama i kulturnim manifestacijama u najširem smislu sa posebnim insistiranjem na projektima koji rade na suzbijanju toksikomanije u svim njenim vidovima.

· Neposredni kontakti u djelatnosti i povezivanje različitim povodima i potrebama sa službama Federalnog ministarstva obrazovanja i nauke, kao i resornim ministarstvima drugih kantona, službama društvenih djelatnosti skupština opština, kao i raznim drugim domaćim i stranim subjektima koji se Ministarstvu obraćaju sa određenim pitanjima.

· U 2007. godini Ministarstvo će nastaviti saradnju sa nadležnim općinskim i gradskim  organima posebno na poslovima koji su u skladu sa zakonima iz oblasti odgoja i obrazovanja preneseni na organe lokalne samouprave.

U okviru finansijsko planskih poslova Ministarstvo će raditi na:

· Izradi budžetskog zahtjeva za 2007. godinu za Ministarstvo i za djelatnosti osnovnog, srednjeg i visokog obrazovanja i ustanova nauke. 

· Izradi rebalansa Budžeta za 2007. godinu za Ministarstvo i za djelatnosti osnovnog, srednjeg i visokog obrazovanja i za ustanove nauke. 

· Izradi zbirnih i periodičnih izvještaja o prihodima i rashodima za visokoškolske ustanove i ustanove nauke.

· Daljnoj dogradnji i usavršavanju trezorskog poslovanja u saradnji sa Ministarstvom finansija Kantona Sarajevo. 

· Valorizaciji Standarda i normativa za osnovno i srednje obrazovanje.

· Valorizaciji  Standarda i normativa visokog  obrazovanja.

· Utvrđivanju odluke ili odgovarajućeg dokumenta u vezi sa stipendiranjem učenika i studenata sa posebnim osvrtom na nadarene, te utvrđivanje ostalih prijedloga propisa u vezi sa realizacijom tekućih grantova.

· Realizaciji projekta centralizacije Budžeta Univerziteta u cilju poboljšanja kvaliteta visokog obrazovanja u sklopu reforme obrazovanja.

· Izradi Prijedloga zaključaka Vlade Kantona o dodjeli sredstava za sufinansiranje troškova: postdiplomskih studija, odbrane magistarskih radova i doktorskih disertacija, štampanje univerzitetskih udžbenika, naučnih i stručnih časopisa i knjiga, učešće naučnih i stručnih nastavnika i saradnika i studenata na međunarodnim kongresima, simpozijima i skupovima, takmičenje učenika u znanju (matematika, fizika, informatika, likovno obrazovanje, muzičko obrazovanje i sl.)

· Izradi ugovora o uslovima dodjele i namjenskog korištenja odobrenih sredstava za pojedine namjene. 

· Izrada prijedloga zaključka za finansiranje naučnih projekata.

· Izradi prijedloga zaključka o odobrenju sredstava za kapitalna ulaganja i  rekonstrukcije školskih objekata, te nabavku opreme i učila.

· Izradi prijedloga zaključka o odobravanju sredstava za tekuće grantove.

· Izradi zbirnih kvartalnih izvještaja o prihodima i rashodima Ministarstva, škola, fakulteta i ustanova nauke.

· Izradi mjesečnih operativnih planova za finansiranje redovne djelatnosti Ministarstva i prikupljanje istih od osnovnih i srednjih škola. 

· Izradi statističkih podataka o broju učenika, studenata, nastavnika i ostalih radnika u osnovnom, srednjem i visokom obrazovanju. 
· Izradi naredbi za plaćanje Ministarstvu finansija u vezi realizacije Budžeta.

· Prikupljanju podataka, izradi analiza i izvješaja za potrebe domaćih i međunarodnih institucija. 

· Izradi kriterija za finansiranje djelatnosti osnovnog, srednjeg, visokog obrazovanja i naučnih ustanova.

· Izradi Budžetskog zahtjeva za 2008. godinu za Ministarstvo i za budžetske korisnike.

Pored navedenih poslova i zadataka Ministarstvo će biti na raspolaganju svim građanima koji mu se budu obraćali povodom raznih pitanja koja se odnose na školovanje njihove djece.

VI -  MJERE ZA PROVEDBU PROGRAMA RADA

Neophodno je istaći da je Ministarstvo u prethodnim godinama planirane poslove realiziralo sa manjim brojem uposlenika u odnosu na broj utvrđen sistematizacijom radnih mjesta. U Ministarstvu i Prosvjetno-pedagoškom zavodu ima dosta nepopunjenih radnih mjesta. Iz navedenog razloga bilo je nužno na nekim poslovima angažovanje spoljnih saradnika, kao i organizovanje komisijskog rada, što ostaje i dalja potreba u radu Ministarstva, posebno kada se radi o ekspertnim poslovima. Angažovanje eksperata je neophodno i u 2007. godini u cilju kvalitetne realizacije ovog programa koji posebno u ovoj godini zahtijeva stručnost u oblastima koje su u nadležnosti ovog Ministarstva. No i pored navedenog neophodno je hitno popuniti neka od radnih mjesta prema utvrđenoj sistematizaciji, ali kadrovima visokih stručnih, radnih i iskustvenih kvaliteta, s tim da je dosadašnji prostor koji koristi ovo Ministarstvo nedovoljan i za postojeći broj uposlenika, a posebno će biti izražen prijemom novih uposlenika u skladu sa Pravilnikom o sistematizaciji Ministarstva. Treba napomenuti da je u toku procedura prijema jednog broja uposlenika. U vezi sa navedenim neophodno je obezijediti najmanje tri kancelarije za uposlenike.

Ovo ministarstvo planiralo je potrebna sredstava u Budžetu Kantona Sarajevo za 2007. godinu za potrebe stručnog obrazovanja i usavršavanja uposlenika ovog Ministarstva u cilju stvaranja optimalnih uslova za rad u skladu sa članom 50. Zakona o državnoj službi u Federaciji Bosne i Hercegovine (“Službene novine Federacije BiH”, br: 29/03, 23/04, 39/04, 54/04, 67/05 i 8/06). Stručno obrazovanja i usavršavanja uposlenika ovog Ministarstva u 2007. godini obavit će se u skladu sa već iskazanim potrebama i interesovanjima uposlenika, što predstavlja plan edukacije ovog Ministarstva za 2007. godinu.
Potrebno je napomenuti da je tehnička oprema  Prosvjetno-pedagoškog zavoda, koja predstavlja preduslov za kvalitetnu realizaciju zadataka, zastarjela i da je u narednom periodu treba upotpuniti i modernizovati. Posebno treba istaći nedostatak računarske opreme  u Prosvjetno-pedagoškom zavodu, te odgovarajuće uredske opreme, kao i laboratorijske opreme u Prosvjetno-pedagoškom zavodu. Za početak bi bilo najnužnije obezbijediti  20 kompleta kompjutera (što je djelimično u toku), dopuniti, odnosno osavremeniti laboratorijsku opremu za kabinete fizike, hemije, biologije i informatike u Centru za razvoj nastavnih tehnologija  Prosvjetno-pedagoškog zavoda, te obezbijediti najnužniju uredsku opremu u Zavodu, kao i umrežavanje Zavoda sa Kantonom.    

U prilogu je Program rada Prosvjetno – pedagoškog zavoda, koji je   sastavni dio Programa rada Ministarstva obrazovanja i nauke   Kantona Sarajevo. 

 M I N I S T A R 

Mr. Safet Kešo

Program rada Prosvjetno-pedagoškog zavoda

Ministarstva obrazovanja i nauke za 2007. godinu

I.  UVOD

U realizaciju poslova planiranih za 2007. godinu  uključeni su Odjeljenje odgojno-obrazovnog rada, Odjeljenje zajedničkih poslova i Odjeljenje za edukaciju i razvoj nastavih tehnologija. Pored poslova koje obavljaju stručni saradnici individualno  - uži stručni  i opći nadzori, izrada testova i testiranje, učešće u radu komisija za izradu nastavnih programa, konsultacije, sastanci stručnih aktiva, recenziranje i sl. – najveći broj zadataka se realizira odlukama i zaduženjima koje donosi Stručno vijeće (stručna mišljenja po zahtjevima različitih subjekata). Stručno vijeće razmatra sva relevantna pitanja koja se odnose na odgojno-obrazovnu problematiku – donosi odluke, zaključke, mišljenja i prijedloge po zahtjevima Ministarstva obrazovanja i nauke Kantona Sarajevo, Federalnog ministarstva obrazovanja i nauke, međunarodnih institucija, nevladinih organizacija i udruženja građana, općinskih službi za obrazovanje, odgojno-obrazovnih ustanova, roditelja itd. 

Planirano je da se u 2007. godini održe 24 sjednice Stručnog vijeća. 

II. TEMATSKI DIO

1. Planiranje i programiranje rada:

Izrada godišnjih programa rada stručnih savjetnika 

Izrada planova održavanja stručnih aktiva, seminara, savjetovanja, kurseva, konsultacija s nastavnicima i stručnim saradnicima

Utvrđivanje Kalendara takmičenja, smotri i drugih manifestacija

Pravni osnov: Zakon o ministarstvima, Okvirni zakon o osnovnom i srednjem obrazovanju, Zakon o predškolskom odgoju i obrazovanju, Zakon o osnovnom obrazovanju i odgoju, Zakon o srednjem obrazovanju. 

Rok: Izrada planova januar-mart, realizacija tokom 2007. godine.

2. Stručni nadzor

Stručni savjetnici će obavljati:

Uži stručni nadzor nad radom odgajatelja, nastavnika i  stručnih saradnika, plan: 1100 nadzora

Opći stručni nadzor nad radom odgojno-obrazovnih ustanova,  plan:  330 nadzora

Opći stručni nadzor nad radom direktora i pomoćnika direktora odgojno-obrazovnih ustanova, plan: 110 nadzora

Praćenje rada komisija za polaganje završnih, maturskih, dopunskih, razrednih, popravnih i vanrednih ispita

Pravni osnov: Zakon o ministarstvima, Zakon o predškolskom odgoju i obrazovanju, Zakon o osnovnom obrazovanju i odgoju, Zakon o srednjem obrazovanju 

Rok: tokom 2007. godine

3. Vrednovanje rada

Priprema testova i testiranje po planovima stručnih savjetnika i zahtjevima odgojno-obrazovnih ustanova 

Ocjenjivanje u okviru užih  i općih stručnih nadzora nad radom  odgajatelja, nastavnika, stručnih saradnika, direktora  i pomoćnika direktora.

Pravni osnov: Zakon o ministarstvima,  Zakon o osnovnom obrazovanju i odgoju, Zakon o srednjem obrazovanju 

Rok: tokom 2007. godine

4. Savjetodavno-instruktivni rad
Pružanje stručne pomoći pripravnicima u realizaciji nastavnih planova i programa, primjeni metodičko-didaktičkih zakonitosti i principa u nastavnom radu i primjeni savremenih nastavnih tehnologija i oblika rada u nastavi

Pomoć  upravi  i nastavnicima odgojno-obrazovnih ustanova preporukama i sugestijama u vezi s nabavkom nastavnih sredstava, stručne literature i sl.

 Pružanje pomoći nastavnicima u osmišljavanju vannastavnih aktivnosti

Saradnja s roditeljima – uključivanje roditelja u školske i općedruštvene oblike borbe protiv zloupotrebe droga i saradnja u rješavanju problema neopravdanog izostajanja s nastave

Pravni osnov: zakoni iz oblasti odgoja i obrazovanja

Rok: tokom cijele godine

5. Stručno usavršavanje

Realizirat će se:

Programi stručnog usavršavanja odgajatelja u predškolskim ustanovama

Programi stručnog usavršavanja nastavnika razredne nastave - devetogodišnje osnovno obrazovanje 

Programi stručnog usavršavanja nastavnika razredne i predmetne nastave, defektologa, pedagoga i psihologa

Programi stručnog usavršavanja direktora odgojno-obrazovnih ustanova

Programi stručnog usavršavanja stručnih savjetnika Prosvjetno-pedagoškog zavoda

Polaganje stručnog ispita za odgajatelje, nastavnike i stručne saradnike

Oko 60 sastanaka stručnih aktiva odgajatelja, nastavnika, stručnih saradnika, direktora i pomoćnika direktora

Ciklus laboratorijskih vježbi za nastavnike i profesore biologije, fizike, hemije

Kursevi za posebne programe i module, kursevi za korišćenje Interneta i softvera u nastavi pojedinih predmeta

Projekt "Obuka nastavnika za korišćenje kompjutera u nastavi matematike i prirodnih nauka"

Stručno obrazovanje nastavika i profesora engleskog, francuskog i njemačkog jezika, u saradnji s Goetheovim institutom, KulturKontaktom, British Councilom i Centrom Andre Malraux

Kurs o prezentacijskim i voditeljskim tehnikama, za stručne savjetnike Prosvjetno-pedagoškog zavoda

Projekt "Skrbništvo i ponovno uključenje maloljetnika s posebnim fizičkim i psihičkim potrebama  i promocija socijalnog poduzetništva u Bosni i Hercegovini (zajednički projekt Ministarstva obrazovanja i nauke i Ministarstva vanjskih poslova Republike Italije i italijanskih regija Emilija – Romagna i Marche)

Učešće na simpozijima, sajmovima, stručnim savjetovanjima u zemlji i inostranstvu 

Pravni osnov: zakoni iz oblasti odgoja i obrazovanja

Rok: tokom 2007. godine

6. Izvještajno-analitički rad

Izrada izvještaja o užim stručnim nadzorima nad radom nastavnika

Izrada izvještaja o općim stručnim nadzorima nad radom odgojno-obrazovnih ustanova 

direktora i pomoćnika direktora odgojno-obrazovnih ustanova 

Izrada mjesečnih izvještaja o radu Odjeljenja odgojno-obrazovnog rada, na osnovu pojedinačnih izvještaja stručnih savjetnika 

Izrada izvještaja o radu stručnih aktiva

Izrada izvještaja o realizaciji programa stručnog usavršavanja

Izrada izvještaja o uspjehu učenika odgojno-obrazovnih ustanova na polugodištu i na kraju školske godine

Izrada izvještaja o radu predškolskih ustanova na polugodištu i na kraju školske godine

Analiza učeničkih postignuća na testu eksternog ocjenjivanja Agencije za standarde i ocjenjivanje

Pravni osnov: zakoni iz oblasti odgoja i obrazovanja

Rok: tokom 2007. godine

7. Analitičko-istraživački rad

Rad na istraživanju podataka o opremljenosti predškolskih odgojno-obrazovnih ustanova

Rad na istraživanju  podataka o opremljenosti kabineta u osnovnim i srednjim školama 

Istraživanje specifičnih pitanja iz oblasti odgoja i obrazovanja

Prikupljanje i ažuriranje podataka o djeci s posebnim potrebama

Pravni osnov: zakoni iz oblasti odgoja i obrazovanja

Rok: tokom 2007. godine

8. Unapređivanje odgojno-obrazovnog rada

Rad s nadarenim učenicima i učenicima generacije

Rad s nadarenim učenicima i učenicama s posebnim interesovanjem za fiziku

Organiziranje izložbi, promocija, savjetovanja, okruglih stolova

Pomoć učenicima koji su prekinuli redovno osnovno obrazovanje – instruktivna nastava

Prezentacija nastavnih učila i opreme 

Promoviranje stručne literature, udžbenika, časopisa i drugog nastavnog materijala

Pravni osnov: zakoni iz oblasti odgoja i obrazovanja

Rok: tokom 2007. godine

9. Kulturna i javna djelatnost i saradnja

Organizacija 28. likovne izložbe djece i učenika “Mladi voljenom gradu” i izdavanje kataloga likovnih radova

Organizacija 5. revije kulturno-umjetničkog stvaralaštva djece iz predškolskih ustanova

Organizacija 12. revije kulturno-umjetničkog stvaralaštva učenika osnovnih i srednjih škola Kantona Sarajevo

Promocija školskih časopisa i listova

Organizacija manifestacije “Učenik generacije”

Sudjelovanje u organizaciji manifestacije Narodne tehnike, 46. smotra naučno-tehničkog stvaralaštva mladih Kantona Sarajevo

Saradnja s izdavačkim kućama i medijima

Saradnja s visokoškolskim institucijama, pedagoškim zavodima u Bosni i Hercegovini, općinskim službama za obrazovanje, bibliotekama, međunarodnim organizacijama, nevladinim organizacijama i udruženjima građana

Pravni osnov: zakoni iz oblasti odgoja i obrazovanja

Rok: tokom 2007. godine

10. Šira oblast edukativnog rada

Organizacija kantonalnih takmičenja iz predmeta Matematika, Fizika, Informatika, Sport, Engleski jezik, Francuski jezik, Njemački jezik, Arapski jezik, Geografija

Učešće, s općinama  i drugim institucijama, u organizaciji općinskih, federalnih i državnih takmičenja  

Realizacija projekta "Knjiga je moj najbolji prijatelj"

Učešće u realizaciji Civitasovog projekta "Projekt građanin"

Učešće u smotri "Mali projekti fizike"

Realizacija projekta  "Svjesnost o postojanju mina"

Realizacija projekta "Školske saobraćajne patrole"

11. saobraćajno obrazovno takmičenje učenika osnovnih škola "Spretnost 2007"

Takmičenje iz prve pomoći – Crveni križ / krst

Realizacija projekta "Unapređenje pristupa obrazovanju djece Roma" – u saradnji sa "Save the Children UK"

Realizacija projekta "Škola u bolnici"

Realizacija projekta "Gender jednakost i ravnopravnost u Bosni i Hercegovini"

Realizacija projekta "Edukacija mladih za borbu protiv trgovine ljudima" – u saradnji s državnim koordinatorom za borbu protiv trgovine ljudima (Vijeće ministara)

Saradnja škola i muzeja (Zemaljski muzej, Muzej grada Sarajeva, Historijski muzej, Muzej za književnost i pozorišnu umjetnost, Kinoteka, Umjetnička galerija i sve osnovne i srednje škole

Realizacija projekta EU VET

Napomena: Za ove aktivnosti sačinjen je kalendar. 

Pravni osnov: zakoni iz oblasti odgoja i obrazovanja

Rok: tokom 2007. godine

11. Informatička podrška 

Povezivanje računara  u lokalnu računarsku mrežu

Ažuriranje Web stranice Prosvjetno-pedagoškog zavoda

Ažuriranje baze podataka "Uposlenici predškolskih ustanova, osnovnih i srednjih škola i domova učenika

Ažuriranje baze podataka Uspjeh učenika osnovnih i srednjih škola 

Formiranje baze podataka "Takmičenja učenika"

Ažuriranje baze podataka "Stručni ispit"

Evidencija  i ažuriranje podataka o stručnosti kadrova u odgojno-obrazovnim ustanovama

Pravni osnov: zakoni iz oblasti odgoja i obrazovanja

Rok: tokom 2007. godine

III.  NORMATIVNI DIO
Izrada Pravilnika o stručnom nadzoru nad radom odgojno-obrazovnih ustanova

Izrada prijedloga za izmjene i dopune Pravilnika o polaganju stručnog ispita odgajatelja, nastavnika i stručnih saradnika 

Izmjene i dopune Poslovnika o radu Stručnog vijeća 

Utvrđivanje usklađenosti pravila odgojno-obrazovnih ustanova sa zakonom i priprema saglasnosti

Izrada rješenja o ekvivalenciji nivoa obrazovanja za povratnike

Pravni osnov: zakoni iz oblasti odgoja i obrazovanja

Rok: tokom 2007. godine

